
GOUVÈNÈ CUOMO ANONSE AKSYON POU EDE ASIRE TRANS-SEKSYÈL NOUYÓKÈ YO RESEVWA AKSÈ 

EGAL A PWOTEKSYON ASIRANS SANTE  

 

Depatman Sèvis Finansye notifye endistri asirans lan ke yo pa kapab refize tretman ki medikalman 

nesesè pou sèks dysphori 

Gouvènè Andrew M. Cuomo jodia te anonse konsèy regilasyon ki te pibliye pou ede asire ke trans-

seksyèl Nouyòkè yo gen aksè a pwoteksyon asirans komèsyal. Depatman Sèvis Finansye (DFS) jodia te 

voye konsèy endistri a bay tout konpayi asirans New York yo deklare ke yo pa kapab refize tretman ki 

medikalman nesesè pou disfori sèksyèl - yon kondisyon lè sèks yon moun nan nesans kontrè a sa ke li 

idantifye.  

 

“Respekte dwa ak diyite tout Nouyòkè yo enpòtan anpil,” Gouvènè Cuomo te deklare. “ Lè nou pran 

aksyon sa a, nap asire ke prensip ekitab etann a moun trans-seksyèl yo nan eta nou an ansanm avèk 

kontinye eritaj New York kòm yon lidè progresif pou peyi a. Mwen ankouraje lòt eta yo pou swiv egzanp 

nou sou kesyon sa a, paske diskriminasyon kont moun sou baz idantite seksyèl yo senpleman pa ta dwe 

tolere.” 

 

Benjamin M. Lawsky,Sipè-entandan Sèvis Finansye, te deklare, “Nou espere aksyon sa voye yon mesaj 

pwisan ke yo pra pral tolere diskriminasyon kont moun trans-seksyèl yo. Trans-seksyèl Nouyòkè yo 

merite menm aksè a swen sante esansyèl tankou tout lòt Nouyòkè yo. Nou espesyalman remèsye 

Senatè Brad Hoylman paske li te travay avèk nou sou kesyon sa ak pou lidèchip san relach li sou dwa 

LGBT yo.” 

 

Senatè Brad Hoylman te deklare, “Mwen felisite Gouvènè Cuomo ak Sipè-entandan Lawsky paske yo 

mete fen nan diskriminasyon asirans sante nan New York baze sou idantite seksyèl oswa ekspresyon. Ale 

delavan, founisè asirans sante yo dwe kouvri tretman ki gen rapò a tranzisyon trans-seksyèl, sa ki 

konsidere kòm medikalman nesesè nan òganizasyon pwofesyonèl medikal prensipal pou anpil moun 

trans-seksyèl. Anons jodia enpòtan pou sante ak byennèt Nouyòkè trans-seksyèl yo e mwen onore dèske 

m te travay avèk yo sou kesyon enpòtan sa a.” 

Alphonso David, Sekretè adjwen ak Konseye pou dwa sivil te deklare, “Konsèy regilasyon Depatman 

Sèvis Finansye te pibliye jodia se yon lòt etap pwogrè pa Gouvènè Cuomo ak administrasyon an pou 

retire baryè sistèm lan ki te kanpe pandan lontan pou egalite. Konsèy la pral ede asire ke trans-seksyèl 

Nouyòkè yo pral gen aksè egal a pwoteksyon asirans nan mache prive a. Gouvènè a angaje pou, 

konsistan avèk lwa, kontinye efò pou modènize règleman ak pratik Eta New York pou garanti tretman 

ekitab pou tout Nouyòkè yo.” 

 

Yon konpayi asirans gen dwa pou revize tretman disfori seksyèl pou rezon nesesite medikal, kòm li 

kapab fè avèk nenpòt benefis ki kouvri anba yon kontra asirans sante. Men, kòm avèk nenpòt benefis ki 

kouvri, nenpòt kalite revizyon nan yon ka tretman disfori seksyèl dwe fèt avèk tout seri dwa dapèl ki 

etabli nan atik 49 alafwa nan lwa sou asirans ak lwa sou sante piblik. 

 

Yon konsomatè ki te gen dwa tretman disfori seksyèl li refize gen dwa pou depoze yon apèl entèn avèk 

konpayi asirans lan. Wap jwenn enfòmasyon pou depoze yon apèl entèn nan avi refi ke yon konpayi 

asirans egzije pou bay a konsomatè a. Si yon konpayi asirans refize tretman sou apèl entèn, konsomatè a 

gen dwa pou depoze yon apèl ekstèn avèk yon ajan apèl endepandan ekstèn ki pral fè pwòp 

detèminasyon yo sou nesesite medikal la. Ou ka jwenn enfòmasyon sou fason pou depoze yon apèl 

ekstèn la. 

 

Wap jwenn yon kopi lèt NYDFS te voye bay tout konpayi asirans New York yo disponib la.  

